
JP Nacionalni park „Una“ d.o.o. Bihać 

Ured direktora 

Gazi Husrev begova br. 15.  

77 000 Bihać 

 

Bihać, 07.01.2026. godine 

Na osnovu člana 39. i 41. Statuta Nacionalni park „Una“ d.o.o. Bihać (u daljem tekstu: Javno 

preduzeće) i člana 50.  Pravilnika o unutarnjem redu u Nacionalnom parku Una („Službene novine 

Federacije BiH“ broj: 4/25), v.d. direktor Javnog preduzeća d o n o s i  

 

ODLUKU 
o snimanju i fotografiranju u komercijalne svrhe 

na području Nacionalnog parka Una 
 

Član 1. 

(Predmet) 

Ovom odlukom uređuje se postupak, uslovi i način odobravanja snimanja i fotografiranja u 
komercijalne svrhe na području NP Una kojim upravlja Javno preduzeće „Nacionalni park Una“ (u 
daljem tekstu: JP NP Una). 

Član 2. 

(Podnošenje zahtjeva) 

(1) Snimanje i fotografiranje u komercijalne svrhe može se vršiti isključivo na osnovu 
prethodno izdatog pisanog odobrenja JP NP Una. 

(2) Zahtjev za snimanje ili fotografiranje podnosi se najmanje 15 dana prije planiranog početka 
aktivnosti. 

Član 3. 

(Sadržaj zahtjeva) 

(1) Zahtjev za izdavanje odobrenja obavezno sadrži: 

• podatke o podnosiocu zahtjeva (naziv, sjedište/adresa), 
• ime i prezime odgovorne osobe i kontakt podatke, 
• razlog i cilj snimanja/fotografiranja, 
• opis sadržaja i namjene snimljenog materijala, 
• popis članova tima uključenih u snimanje/fotografiranje, 
• planirani datum, vrijeme i trajanje boravka, 

• marku i registarske oznake vozila koja će se koristiti, 
• popis tehničke opreme, uključujući upotrebu letjelica (dronova), ukoliko je planirana. 

(2) Zahtjev se dostavlja: 

• putem pošte na adresu JP Nacionalni park ‘Una’: Gazi Husrev begova 15, 77000 Bihać, ili 
• elektronskim putem na službenu e-mail adresu JP Nacionalni park ‘Una’ d.o.o. Bihać: 

jp.np.una@gmail.com 

Član 4. 

(Odobrenje) 

(1) JP Nacionalni park ‘Una’ d.o.o. Bihać po razmatranju uredno podnesenog zahtjeva, donosi 
odluku o izdavanju ili odbijanju odobrenja. 

(2) Odobrenje se izdaje na određeni vremenski period i sadrži jasno definisane uslove pod 
kojima se snimanje i fotografiranje može obavljati. 

Član 5. 

(Uslovi snimanja i fotografiranja) 

Tokom snimanja i fotografiranja obavezno je poštivanje sljedećih uslova: 

• kretanje na području Nacionalnog parka dozvoljeno je isključivo u pratnji predstavnika JP 
NP Una, 

• zabranjeno je mijenjanje zatečenog stanja prirode, 
• zabranjeno je uznemiravanje životinja, 
• zabranjeno je oštećenje sedre, stijena, biljnog svijeta i drugih prirodnih vrijednosti, 
• nije dozvoljeno izvođenje aktivnosti koje mogu ugroziti zaštićena područja. 

Član 6. 

(Upotreba letjelica) 

Upotreba letjelica (dronova) dozvoljena je isključivo: 

• sa unaprijed određenih i odobrenih lokacija, 
• u skladu sa izdatim odobrenjem, 
• u skladu sa važećim zakonskim propisima, uključujući propise o zaštiti ličnih podataka. 

 

 

Član 7. 

(Naknada za snimanje) 

(1) Snimanje i fotografiranje u komercijalne svrhe podliježe naplati u skladu sa važećim 
cjenovnikom JP Nacionalni park ‘Una’. 

(2) U cijene snimanja nije uključen ulaz u Nacionalni park Una, koji se naplaćuje u skladu sa 
važećim cjenikom. 

Član 8. 

(Odbijanje zahtjeva) 

JP Nacionalni park ‘Una’ može odbiti zahtjev za snimanje ili fotografiranje, uz pisano obrazloženje, 
ukoliko: 

• planirane aktivnosti nisu u skladu sa zaštitom i očuvanjem prirodnih i kulturnih vrijednosti 
Nacionalnog parka, 

• postoji rizik ugrožavanja dijelova zaštićene prirode, 
• bi realizacija zahtjeva zahtijevala zatvaranje posjetilačkih zona, 
• zahtjev nije podnesen u propisanom roku, 
• zahtjev nije potpun. 

Član 9. 

 

(Završne odredbe)  

 

Ova Odluka stupa na snagu danom donošenja i objavljuje se na web stranici Nacionalnog parka 

Una. 

                                                                                                                            

 


